
Vátryggingafélagið X v/málskostnaðartryggingar heimatryggingar

Ágreiningur um greiðsluskyldu, tjónsdagur  19.03. 2011.

Gögn.
1) Málskot móttekið 05.05. 2011.
2) Bréf vátryggingfélagsins til nefndarinnar, dags. 16.05. 2011, ásamt fylgiskjölum.

Málsatvik.
Fyrirliggjandi gögn upplýsa um aðdraganda máls þessa. 
Þann 11.03. 2009 viðurkenndi vátryggingafélagið greiðsluskyldu úr málskostnaðartryggingu vegna 
héraðsdóms í máli dags. 19.12. 2008 sem M átti aðild að. Samkvæmt dómsorði átti gagnaðili 
málsins að greiða M tiltekna fjárhæð í málskostnað.
Félagið vísar til ákvæða skilmála og skírteinins.  Félagið hefur þegar greitt hluta bóta vegna 
vátryggingarinnar en það telur sér ekki fært að greiða fjárhæð sem nemur dæmds málskostnaðar 
með tilvísun til skilmála þar sem segir að þegar ágreiningsmál hefur verið til lykta leitt greiðir 
félagið nauðsynlegan og eðlilegan lögmanns- og málskostnað sem vátryggður getur ekki fengið 
greiddan frá mótaðila. 
Félagið telur að ekki liggi fyrir upplýsingar um að gagnaðili sé ógjaldfær, “þvert á móti” sé 
gagnaðili ekki á vanskilaskrá og því liggja ekki fyrir staðfestingar á ógjaldfærni t.d. á grundvelli 
ágrangurslauss fjárnáms. Það eitt að gagnaðili hafi tjáð M að hann hyggist ekki greiða dæmdan 
málskostnað dugi ekki.
M telur greiðsluskyldu fyrir hendi sbr. umfjöllun hans í málskotinu.

Álit
Fyrirliggjandi gögn veita takmarkaðar upplýsingar um samskipti M og mótaðila hans varðandi 
mögulega innheimtu á dæmdum málskostnaði. 
Þegar tekið er mið af framanrituðu og fyrirliggjandi gögnum hefur ekki verið sýnt fram á 
greiðsluskyldu þeirrar vátryggingar sem hér um ræðir. Ekki hefur verið sýnt fram á að M geti ekki 
fengið dæmdan málskostnað frá mótaðila sínum.

Niðurstaða.
Greiðsluskylda er ekki fyrir hendi.

